
DECIZJONI TA’ IMPLIMENTAZZJONI TAL-KUMMISSJONI (UE) 2015/2038
tat-13 ta’ Novembru 2015

dwar l-ekwivalenza bejn il-qafas regolatorju tar-Repubblika tal-Korea ghal kontropartijiet ¢entrali u
r-rekwiziti tar-Regolament (UE) Nru 648/2012 tal-Parlament Ewropew u tal-Kunsill dwar
derivattivi OTC, kontropartijiet ¢entrali u repozitorji tat-tranzazzjonijiet

IL-KUMMISSJONI EWROPEA,
Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat ir-Regolament (UE) Nru 648/2012 tal-Parlament Ewropew u tal-Kunsill tal-4 ta” Lulju 2012 dwar
derivattivi OTC, kontropartijiet ¢entrali u repozitorji tat-tranzazzjonijiet (') u b’mod partikolari I-Artikolu 25(6) tieghu,

Billi:

(1) I-procedura ghar-rikonoxximent ta’ kontropartijiet centrali (“CCPs”) stabbiliti fpajjizi terzi, stipulata fl-
Artikolu 25 tar-Regolament (UE) Nru 648/2012, ghandha l-ghan li tippermetti lis-CCPs stabbiliti u awtorizzati
fpajjizi terzi li ghandhom standards regolatorji ekwivalenti ghal dawk stabbiliti fdak ir-Regolament, li jipprovdu
servizzi ta’ kklirjar lill-membri tal-ikklirjar jew lic-centri tan-negozjar stabbiliti fl-Unjoni. Il-procedura ta’ rikonox-
ximent u d-decizjoni ta’ ekwivalenza prevista fiha ghalhekk jikkontribwixxu biex jintlahaq l-ghan generali tar-
Regolament (UE) Nru 648/2012 li jitnaqqas ir-riskju sistemiku billi jigi estiz l-uzu ta’ CCPs sikuri u sodi biex
jikklerjaw il-kuntratti tad-derivattivi barra I-borza (“OTC”), inkluz fejn dawk is-CCPs ikunu stabbiliti u awtorizzati
fpajjiz terz.

(2)  Sabiex regim legali ta’ pajjiz terz jitqies bhala ekwivalenti ghar-regim legali tal-Unjoni fir-rigward ta’ CCPs, l-ezitu
sostanzjali tal-arrangamenti legali u supervizorji applikabbli ghandu jkun ekwivalenti ghar-rekwiziti tal-Unjoni
rigward l-objettivi regolatorji li jiksbu. Ghalhekk l-ghan ta’ din il-valutazzjoni ta’ ekwivalenza huwa li jigi verifikat
li l-arrangamenti legali u supervizorji tar-Repubblika tal-Korea (minn hawn 'il quddiem “il-Korea tIsfel”) jizguraw
li s-CCPs stabbiliti u awtorizzati hemm ma jesponux lil membri tal-ikklirjar jew lil ¢entri tan-negozjar stabbiliti -
Unjoni ghal livell oghla ta’ riskju milli dawn tal-ahhar jistghu jkunu esposti ghalih minn CCPs awtorizzati fl-
Unjoni u li, konsegwentement, ma joholqux livelli inaccettabbli ta’ riskju sistemiku fl-Unjoni.

(3)  H-1 ta’ Ottubru 2013, il-Kummissjoni rceviet il-parir tekniku tal-Awtorita Ewropea tat-Titoli u s-Swieq (“ESMA”)
dwar l-arrangamenti legali u supervizorji applikabbli ghas-CCPs awtorizzati fil-Korea t'Isfel. Dan il-parir tekniku
identifika ghadd ta’ differenzi bejn ir-rekwiziti legalment vinkolanti applikabbli, fuq livell gurizdizzjonali,
ghal CCPs fil-Korea tlIsfel u r-rekwiziti legalment vinkolanti applikabbli ghas-CCPs skont ir-Regolament (UE)
Nru 648/2012. Madankollu, din id-Dec¢izjoni mhijiex ibbazata biss fuq analizi komparattiva tar-rekwiziti
legalment vinkolanti applikabbli ghas-CCPs fil-Korea t'Isfel, izda wkoll fuq valutazzjoni tal-ezitu ta’ dawk ir-
rekwiziti, u fuq l-adegwatezza taghhom biex inaqqsu r-riskji li l-membri tal-ikklirjar u ¢-centri tan-negozjar
stabbiliti fl-Unjoni jistghu jkunu esposti ghalihom, b'mod megjus ekwivalenti ghall-ezitu tar-rekwiziti stipulati fir-
Regolament (UE) Nru 648/2012. Ghalhekk, ir-riskji ferm aktar baxxi inerenti fattivitajiet ta’ kklirjar imwettqa fis-
swieq finanzjarji i huma izghar mis-suq finanzjarju tal-Unjoni ghandhom jigu kkunsidrati b’'mod partikolari.

(4)  Skont l-Artikolu 25(6) tar-Regolament (UE) Nru 648/2012, iridu jintlahqu tliet kundizzjonijiet sabiex jigi
determinat li l-arrangamenti legali u supervizorji ta’ pajjiz terz rigward is-CCPs awtorizzati hemmhekk huma
ekwivalenti ghal dawk stabbiliti fdak ir-Regolament.

(5)  Skont l-ewwel kundizzjoni, is-CCPs awtorizzati 'pajjiz terz iridu jikkonformaw mar-rekwiziti legalment vinkolanti
li huma ekwivalenti ghar-rekwiziti stipulati fit-Titolu IV tar-Regolament (UE) Nru 648/2012.

(6)  Ir-rekwiziti legalment vinkolanti tal-Korea tIsfel ghas-CCPs awtorizzati hemmhekk jikkonsistu fl-Att 2013 dwar
is-Servizzi ta’ Investiment Finanzjarju u s-Swieq Kapitali (‘FSCMA”), inkluz ghadd ta’ regolamenti subordinati li
jimplimentaw 1-FCSMA.

() GUL201,27.7.2012,p. 1.

(7)  Is-CCPs huma awtorizzati mill-Kummissjoni ta’ Servizzi Finanzjarji (‘FSC”). Sabiex taghti l-awtorizzazzjoni ghall-
ikklirjar, I-FSC trid taccerta ruhha li fost affarijiet ohra, is-CCP ghandha kapital azzjonarju ekwivalenti ghall-
minimu regolatorju stabbilit, li ghandha pjan tan-negozju sod u xieraq, li ghandha rizorsi umani, taghmir tal-
tal-ikklirjar, li m'ghandha l-ebda uffi¢jal li huwa skwalifikat skont I-FSCMA, li ghandha fis-sehh sistema biex jigu
evitati l-kunflitti ta’ interess, u li l-azzjonisti taghha ghandhom kapacitajiet finanzjarji adegwati, huma fqaghda
finanzjarja tajba u huma socjalment kredibbli. Meta taghti awtorizzazzjoni, I-FSC tista tehmez kondizzjonijiet li
jistghu jkunu mehtiega biex tigi Zgurata l-integrita tal-manigment tas-CCP u z-zamma tal-ordni tajba tas-suq. Is-
CCPs awtorizzati jkunu mbaghad soggetti ghal supervizjoni kontinwa mill-FSC, kif ukoll ghal sorveljanza mill-
Bank tal-Korea skont [-Att tal-Bank tal-Korea.

(8)  L-FSC esprimiet l-intenzjoni taghha li tevalwa l-infrastrutturi tas-Suq Finanzjarju taghha (“FMIs”) billi tqabbel mal-
istandards internazzjonali stabbiliti skont il-Principji ghall-Infrastrutturi tas-Suq Finanzjarju (“PFMIs”) mahruga
fApril 2012 mill-Kumitat dwar is-Sistemi tal-Pagament u tas-Saldu (") (“CPSS”) u I-Organizzazzjoni Internazzjo-
nali tal-Kummissjonijiet tat-Titoli (“IOSCO”). FMarzu 2015 I-FSC harget il-Linja Gwida tan-Negozju ghall-Infras-
trutturi tas-Swieq Finanzjarji, li tipprovdi standards specifici li I-FMIs ghandhom jimxu maghhom fit-twettiq tan-
negozju skont I-FSCMA u r-regolamenti subordinati tieghu. Il-Linja Gwida organizzat mill-gdid 1-24 principju
ewlieni tal-PEMIs f14-il principju skont ¢irkostanzi domestici, u tipprovdi standards dettaljati ghall-implimen-
tazzjoni taghhom. FDicembru 2012, il-Bank tal-Korea emenda r-“Regolament dwar 1-Operazzjoni u l-Gestjoni
tas-Sistemi tal-Pagamenti u tas-Saldu” tieghu biex jadotta I-PFMIs bhala l-istandards ta’ sorveljanza tieghu.

(9)  L-FSCMA u r-regolamenti subordinati tieghu jehtiegu wkoll li s-CCPs jadottaw regoli u proceduri interni li huma
mehtiega ghar-regolamentazzjoni xierqa tal-facilitajiet tal-ikklirjar u s-saldu taghha. Ghalhekk, ir-rekwiziti tal-
FSCMA, ir-regolamenti subordinati tieghu, il-Linja Gwida u r-Regolament dwar l-Operazzjoni u 1-Gestjoni tas-
Sistemi tal-Pagamenti u tas-Saldu huma implimentati fir-regoli u l-proceduri interni tal-kmamar tal-ikklirjar. Taht
-FSCMA, kull revizjoni li ssir lill-artikoli ta” inkorporazzjoni jew lir-regoli u proceduri interni tas-CCPs trid tigi
approvata mill-FSC.

(10)  Ghalhekk, ir-rekwiziti legalment vinkolanti fil-Korea tTIsfel ghandhom struttura fuq zewg saffi. L-FSCMA u r-
regolamenti subordinati tieghu jistabbilixxu Il-istandards ta’ livell gholi li s-CCPs ghandhom jikkonformaw
maghhom sabiex jiksbu awtorizzazzjoni biex jipprovdu servizzi ta’ kklirjar fil-Korea tIsfel. Dawn ir-regoli
primarji jinkludu l-ewwel saff ta’ rekwiziti legalment vinkolanti fil-Korea t'Isfel. Sabiex jaghtu prova ta’ konformita
mar-regoli primarji, is-CCPs iridu jissottomettu r-regoli u l-proceduri interni taghhom lill-FSC ghall-approvazzjoni
b’konformita mal-Linja Gwida tan-Negozju ghall-Infrastrutturi tas-Swieq Finanzjarji. Dawn ir-regoli u proceduri
interni jinkludu t-tieni saff ta’ rekwiziti fil-Korea t'Isfel.

(11)  I-valutazzjoni ta’ ekwivalenza tal-arrangamenti legali u supervizorji applikabbli ghas-CCPs fil-Korea tTsfel
ghandha tqis ukoll l-ezitu tal-mitigazzjoni tar-riskju li huma jizguraw ftermini tal-livell ta’ riskju li l-membri tal-
ikklirjar u ¢-¢entri tan-negozjar stabbiliti fl-Unjoni jkunu esposti ghalih minhabba l-parte¢ipazzjoni taghhom
fdawn l-entitajiet. L-ezitu tal-mitigazzjoni tar-riskju huwa determinat kemm mill-livell ta’ riskju inerenti fl-
attivitajiet ta’ kklirjar imwettqa mis-CCP ikkoncernata, li jiddependi mid-daqgs tas-suq finanzjarju li topera fih, kif
ukoll minn kemm huma xierqa l-arrangamenti legali u supervizorji applikabbli ghas-CCPs biex inaggqsu dak il-
livell ta’ riskju. Sabiex jinkiseb l-istess ezitu ta’ mitigazzjoni tar-riskju, huma mehtiega rekwiziti ta’ mitigazzjoni
tar-riskju aktar stretti ghas-CCPs li jezercitaw l-attivitajiet taghhom fi swieq finanzjarji ikbar li ghandhom livell ta’
riskju inerenti oghla, minn dawk ta’ CCPs li jezercitaw l-attivitajiet taghhom fi swieq finanzjarji izghar li
ghandhom livell ta’ riskju inerenti iktar baxx.

(12) Id-dags tas-suq finanzjarju fejn is-CCPs awtorizzati fil-Korea t'Isfel iwettqu l-attivitajiet tal-ikklirjar taghhom huwa
ferm izghar minn dak fejn iwettqu l-attivitajiet taghhom is-CCPs stabbiliti fl-Unjoni. B'mod partikolari, tul l-ahhar
tliet snin, il-valur totali tat-tranzazzjonijiet ikklerjati fil-Korea t'Isfel irrapprezenta inqas minn 1 % tal-valur totali
tat-tranzazzjonijiet tad-derivattivi kklerjati fl-Unjoni. Ghalhekk, il-partecipazzjoni tas-CCPs awtorizzati fil-Korea
t'Isfel tesponi lill-membri tal-ikklirjar u lic-Centri tan-negozjar stabbiliti fI-Unjoni ghal riskji ferm iktar baxxi mill-
partecipazzjoni taghhom fCCPs awtorizzati fl-Unjoni.

(13) L-arrangamenti legali u supervizorji applikabbli ghas-CCPs awtorizzati fil-Korea tlsfel jistghu ghalhekk jitqiesu
bhala ekwivalenti meta dawn ikunu xierqa biex itaffu dak il-livell iktar baxx ta’ riskju. Ir-regoli primarji

(") Mill-1 ta’ Settembru 2014, il-Kumitat dwar is-Sistemi tal-Pagament u tas-Saldu biddel ismu ghal Kumitat dwar is-Sistemi ta’ Pagament u I-
Infrastrutturi tas-Suq “CPMI”.

applikabbli ghal dawn is-CCPs, flimkien mar-regoli u l-proceduri interni taghhom li jimplimentaw il-PFMISs, itaffu
IHivell aktar baxx ta’ riskju li jezisti fil-Korea t'Isfel u jiksbu ezitu ta’ mitigazzjoni tar-riskju ekwivalenti ghal dak li
jipprova jikseb ir-Regolament (UE) Nru 648/2012.

(14) I-Kummissjoni ghalhekk tikkonkludi li l-arrangamenti legali u supervizorji tal-Korea tlsfel jizguraw li s-CCPs
awtorizzati hemm jikkonformaw ma’ rekwiziti legalment vinkolanti li huma ekwivalenti ghar-rekwiziti stipulati
fit-Titolu IV tar-Regolament (UE) Nru 648/2012.

(15)  Skont it-tieni kundizzjoni msemmija fl-Artikolu 25(6) tar-Regolament (UE) Nru 648/2012, l-arrangamenti legali
u supervizorji tal-Korea tTsfel fir-rigward ta® CCPs awtorizzati hemm iridu jipprovdu ghas-supervizjoni u I-
infurzar effettivi ta’ dawn is-CCPs fuq bazi kontinwa.

(16) L-FSC hija responsabbli ghall-istabbiliment u l-implimentazzjoni tar-regoli supervizorji u ghall-ispezzjoni u I-
ezaminar tal-istituzzjonijiet finanzjarji. L-FSC, bhala s-supervizur ewlieni tas-CCPs, ghandha s-setgha shiha li
tikkontrollahom u tippenalizzahom, inkluz fost affarijiet ohra, il-poter li tirrevoka l-licenzja tas-CCPs, is-setgha li
tissospendi u titrasferixxi n-negozju tas-CCPs, u s-setgha li timponi sanzjonijiet fuq is-CCPs. Is-supervizjoni ta’
kuljum hija mwettqa mis-Servizz Finanzjarju Supervizorju (‘FSS”) li jagixxi taht is-sorveljanza tal-FSC. Is-CCPs
huma soggetti ghal spezzjoni kull sentejn, kull wahda b'tul ta’ erba’ gimghat, u ghal spezzjonijiet mhux perjodici
fuq talba tal-kontrollur. L-FSS iwettaq monitoragg kontinwu tal-konformita tas-CCPs mar-rekwiziti tal-gestjoni
tar-riskju permezz ta’ sorveljanza u proceduri ta’ ezaminar ibbazati fuq ir-riskju, inkluz l-ittestjar tar-rekwiziti
prudenzjali. Barra minn hekk, wiehed mill-ghanijiet principali tas-sorveljanza tas-CCPs awtorizzati fil-Korea tTsfel
mill-Bank tal-Korea hu li jizgura s-sikurezza u l-efficjenza taghhom. Hu jwettaq sorveljanza billi jevalwa
informazzjoni dwar CCPs, iwettaq valutazzjonijiet taghhom kull sentejn billi jqabbel mal-PFMIs, u jitlob titjib jekk
ikun mehtieg. II-Bank tal-Korea ghandu l-awtorita li jitlob li jsir dan it-titjib, bil-qbil tal-Kumitat ghall-Politika
Monetarja jekk huwa titjib magguri.

(17)  Ghalhekk il-Kummissjoni tikkonkludi li l-arrangamenti legali u supervizorji tal-Korea t'Isfel fir-rigward ta’ CCPs
awtorizzati hemm jipprovdu ghal supervizjoni u infurzar effettivi fuq bazi kontinwa.

(18) Skont it-tielet kundizzjoni tal-Artikolu 25(6) tar-Regolament (UE) Nru 648/2012, l-arrangamenti legali u
supervizorji tal-Korea tTIsfel iridu jinkludu sistema ekwivalenti effettiva ghar-rikonoxximent ta’ CCPs awtorizzati
skont regimi legali ta’ pajjizi terzi (“CCPs ta’ pajjizi terzi”).

(19) CCPs ta’ pajjizi terzi li jixtiequ jikklerjaw id-derivattivi OTC fil-Korea tlIsfel iridu japplikaw ghall-approvazzjoni
mal-FSC.

(20)  Sabiex tinghata l-approvazzjoni, il-gurizdizzjoni fejn hi stabbilita s-CCP ghandu jkollha regim regolatorju b’sahhtu
bizzejjed 1i hu simili ghall-arrangamenti legali u supervizorji applikabbli fil-Korea tlIsfel. Il-konkluzjoni tal-
arrangamenti ta’ kooperazzjoni bejn l-awtoritajiet tal-Korea t'Isfel u dawk kompetenti tal-pajjiz terz hija mehtiega
wkoll gabel ma tigi approvata l-applikazzjoni tas-CCP tal-pajjiz terz.

(21)  I-procedura ta’ rikonoxximent tar-regim legali tal-Korea tIsfel applikabbli ghal CCPs ta’ pajjizi terzi li jixtiequ
jikklerjaw id-derivattivi OTC hemmhekk ghandha ghalhekk tigi kkunsidrata bhala wahda li tipprovdi sistema
ekwivalenti effettiva ghar-rikonoxximent ta’ CCPs ta’ pajjizi terzi.

(22)  Il-kundizzjonijiet stipulati fl-Artikolu 25(6) tar-Regolament (UE) Nru 6482012 jistghu ghalhekk jitgiesu milhuqa
mill-arrangamenti legali u supervizorji tal-Korea tIsfel rigward CCPs awtorizzati bihom, u dawn I-
arrangamenti legali u supervizorji ghandhom jitqiesu li huma ekwivalenti ghar-rekwiziti stabbiliti fir-Regolament
(UE) Nru 648/2012. II-Kummissjoni ghandha tkompli tissorvelja fuq bazi regolari l-evoluzzjoni tal-qafas legali u
supervizorju ghas-CCPs fil-Korea t'Isfel u t-twettiq tal-kundizzjonijiet li abbazi taghhom ittiehdet din id-decizjoni.

(23)  Ir-revizjoni regolari tal-arrangamenti legali u supervizorji applikabbli fil-Korea t'Isfel ghas-CCPs awtorizzati bihom
ghandha tkun minghajr pregudizzju ghall-possibbilta li [-Kummissjoni twettaq riezami specifiku fi kwalunkwe hin
barra l-ambitu tal-analizi generali, fejn l-izviluppi rilevanti jaghmluha necessarja ghall-Kummissjoni li tivvaluta
mill-gdid l-ekwivalenza moghtija b’din id-decizjoni. Tali valutazzjoni mill-gdid tista’ twassal ghall-irtirar tar-
rikonoxximent tal-ekwivalenza.

(24)  I-mizuri previsti fdin id-Decizjoni huma bi gbil mal-opinjoni tal-Kumitat Ewropew tat-Titoli,

ADOTTAT DIN ID-DECIZJONI:

Artikolu 1

Ghall-finijiet tal-Artikolu 25 tar-Regolament (UE) Nru 6482012, l-arrangamenti legali u supervizorji tal-Korea t'Isfel li
jikkonsistu fl-Att 2013 dwar is-Servizzi ta’ Investiment Finanzjarju u s-Swieq Kapitali u r-regolamenti subordinati tieghu
kif inhuma kkomplementati mil-Linji Gwida ta’ Negozju ghall-Infrastrutturi tas-Swieq Finanzjarji u r-Regolament dwar -
Operazzjoni u 1-Gestjoni tas-Sistemi tal-Pagamenti u tas-Saldu, u applikabbli ghas-CCPs awtorizzati bihom ghandhom
jitgiesu li huma ekwivalenti ghar-rekwiziti stabbiliti fir-Regolament (UE) Nru 648/2012.

Artikolu 2

Din id-De¢izjoni tidhol fis-sehh fl-ghoxrin jum wara Ijum tal-pubblikazzjoni taghha fII-Gurnal Uffigjali tal-Unjoni
Ewropea.

Maghmul fi Brussell, it-13 ta’ Novembru 2015.

Ghall-Kummissjoni
Il-President
Jean-Claude JUNCKER

